
ᕿᒥᕐᕈᒋᐊᓪᓛᓂᖅ ᐃᓗᓯᓕᕆᓂᕐᒥ 
ᐃᓄᓕᕆᓂᕐᒥᓗ ᐱᒍᑦᔨᒍᑎᖏᓐᓂᑦ ᓄᓇᕕᒻᒥ:   
ᐊᑐᕐᑏᑦ ᐃᓱᒪᒋᔭᖏᑦ 
 

ᐃᓚᐅᒋᔭᐅᑎᓪᓗᒍ 2021ᒥ ᓄᓇᕕᒻᒥ ᐋᓐᓂᐊᓯᐅᕆᒍᑎᑦᓴᓂᑦ ᐸᕐᓀᕈᑎᓄᑦ
 

ᓀᓪᓕᑎᕐᓱᒪᔪᖅ ᐊᓪᓚᓯᒪᔪᖅ

ᓱᓇᐅᕙᑦ ᑐᕌᒐᖏᑦ ᑖᑦᓱᒥᖓ 
ᕿᒥᕐᕈᒋᐊᓪᓛᓂᕐᒥ?
ᑕᓐᓇ ᕿᒥᕐᕈᒋᐊᓪᓛᓂᖅ 
ᖃᐅᔨᒍᑎᐅᒐᓱᓗᐊᖕᖑᐊᓯᒪᕗᖅ ᐅᑯᓂᖓ:
࡟	 ᓈᒻᒪᓈᑦᓯᐊᑐᓂᑦ ᐊᓪᓚᓯᒪᔪᖕᖑᑎᑦᓯᓗᑎᑦ 
ᐃᓄᐃᑦ ᐃᓱᒪᒋᔭᖏᓐᓂᑦ ᐃᓗᓯᓕᕆᓂᕐᒥ 
ᐃᓄᓕᕆᓂᕐᒥᓗ ᐱᒍᑦᔭᐅᒍᑎᒥᓂᑦ;
࡟	 ᑐᑭᓯᑦᓯᐊᓕᐅᒥᓗᑎᑦ 
ᐱᐅᓯᐅᒥᒋᐊᕐᑕᐅᖁᔭᐅᔪᓂᑦ ᐃᓄᓐᓄᑦ 
ᓈᒻᒪᓈᑦᓯᐊᑐᑎᒍᑦ ᑲᒪᒋᐊᒍᓐᓇᓯᓗᑎᑦ 
ᑭᖕᖑᒪᒋᔭᖏᑎᒍᑦ.

ᓱᓇᐅᓂᖏᑦ ᐱᓇᓱᑦᑕᐅᔪᕕᓂᕐᒦᑐ?

࡟	 ᑖᓐᓇ ᐱᓇᓱᑦᑕᐅᔪᕕᓂᖅ ᐃᓚᒋᔭᐅᑦᓱᓂ 
ᓄᓇᕕᒻᒥ ᐋᓐᓂᐊᓯᐅᕆᕈᑎᑦᓴᓂᑦ 
ᐸᕐᓀᕈᑎᒧᑦ, ᐱᒍᑦᔨᒍᑎᓂᑦ ᐸᕐᓀᓃᑦ 
ᐃᓚᐅᓕᐅᒥᑎᑦᓯᓂᐊᕐᒪᑕ ᐊᑐᕐᑏᑦ 
ᐃᓱᒪᒋᔭᖏᓐᓂᑦ.

ᖃᓄᐃᓗᕐᓱᑎᑦ ᖃᐅᔨᓴᕐᓂᖃᑦ?

࡟	 ᐅᐊᕈᑎᒋᑦᑐᓂᑦ ᖃᐅᔨᓴᕐᓂᖃᕐᓂᖁᑦ, ᑲᓱᕐᑎᓱᒋᑦ 
ᖃᐅᔨᒍᑎᕕᓂᖏᑦ ᐱᖓᓱᐃᓂᑦ ᐊᑑᑎᔭᕕᓂᕐᓂ:

1.	 ᖃᕆᑕᐅᔭᑎᒍᑦ ᐊᐱᕐᓱᑲᑦᑕᓂᖅ ᐃᓄᓐᓂᑦ;
2.	 ᐅᖄᔭᕕᓂᖏᑦ ᓄᐊᑕᐅᑦᓱᑎᑦ 

ᐊᑕᐅᓯᐅᓈᕐᑎᑐᓂ ᐊᐱᕐᓱᑲᑦᑕᓂᕐᓂ;
3.	 ᐊᒥᓱᐃᖑᑦᓱᑎᑦ ᐊᐱᕐᓱᑲᑦᑕᑕᐅᓃᑦ.

ᓱᓇᐅᓐᓂᖃᑦ ᖃᐅᔨᒍᑎᐅᕙᓪᓗᑐᕕᓃᑦ 
ᐃᓄᖁᑎᖏᓐᓂᑦ ᐊᐱᕐᓱᑲᑦᑕᓂᕐᓂ?

࡟	 ᑭᐅᖃᑦᑕᑐᕕᓂᕐᓂᑦ ᐊᒥᓲᓂᕐᓭᑦ 
ᓂᕆᐅᒋᔭᖏᑦ ᑎᑭᐅᑎᕙᓪᓗᖃᑦᑕᓂᕐᖁᑦ 
ᐃᓗᓯᓕᕆᔭᐅᓂᕐᒧᓕᖓᔪᓂᑦ, ᐱᓗᐊᕐᑐᒥᒃ 
ᐊᑐᕐᑏᑦ ᐃᓱᒪᒋᔭᖏᑦ ᑲᒪᒋᔭᐅᔪᑦᓴᓕᐅᕐᓂᓂ, 
ᐊᑐᕐᑏᑦ -ᐱᒍᑦᔨᔪᐃᓗ ᑐᑭᓯᒪᖃᑎᒌᓐᓂᖏᓐᓂᑦ, 
ᐃᓚᐅᒻᒥᑎᓪᓗᒍ ᐊᑦᑕᓀᑦᑐᒥᒋᐊᖃᕐᓂᖓ 
ᐃᓗᕐᕈᓯᐅᑉ ᐱᒍᑦᔨᒍᑎᓂᑦ;

࡟	 ᑭᓯᐊᓂᓕ, ᐅᓄᕐᑐᑲᓪᓓᑦ ᑭᐅᖃᑦᑕᑐᕕᓃᑦ 
ᐅᑉᐱᕆᔭᖃᕐᓂᕋᕐᓱᑎᑦ ᐊᑦᔨᐅᖏᑦᑑᓂᖏᓐᓂᑦ 
ᑲᒪᒋᔭᐅᓂᖏᑦ ᐊᓯᖏᓐᓄᑦ ᑯᐯᒃ 
ᓄᓇᖁᑎᖓᓂᑦᑐᓄᑦ.

ᓱᓇᓂᑦ ᖃᐅᔨᓐᓂᖃᑦ ᐃᓄᑑᓈᕐᑎᑐᓂᑦ 
ᐊᐱᕐᓱᑲᑦᑕᓂᕐᓂᑦ?

࡟	 ᐃᓅᖃᑎᒌᑦᓯᐊᓂᖅ ᐅᖃᕐᑕᐅᖃᑦᑕᓂᕐᖁᖅ 
ᑐᖕᖓᕕᓪᓚᕆᐅᓂᕋᕐᑕᐅᓱᓂ 
ᐊᐱᕐᓱᑲᑦᑕᑕᐅᔪᐃᑦ ᑕᑯᓐᓇᐅᔮᕐᑕᖏᓐᓂᑦ 
ᐃᓗᓯᕐᓱᓯᐊᕐᑐᒥᒃ, ᑕᒪᓐᓇᓗ ᐱᑐᑦᓯᒪᑦᓱᓂ 
ᓄᓇᒋᔭᐅᓲᑐᖃᕕᓂᕐᓄᑦ, ᐃᓚᐅᒻᒥᔪᖅ 
ᐅᑉᐱᕆᐅᑎᑦᓯᐊᓂᖏᑦ ᐊᑐᕐᑏᑦ ᑲᒪᒋᔭᓖᓪᓗ.
࡟	 ᓱᕐᕋᑕᐅᒍᑎᖏᑦ ᖃᓪᓗᓈᓄᑦ 
ᑎᑭᑕᐅᓂᕕᓂᖏᓐᓄᑦ ᐅᖃᕐᑕᐅᖃᑦᑕᓂᕐᖁᑦ 
ᓱᕐᕃᒪᕆᑦᑐᕕᓂᐅᓂᖏᓐᓂᑦ ᐃᓄᖁᑎᖏᑦᑕ 
ᐃᓗᓯᖏᓐᓂᑦ ᑭᖑᓂᐊᒍᑦ. ᓱᕐᕃᒍᑎᖏᑦ 
ᐃᓱᒪᒋᔭᐅᕗᖅ ᑐᖕᖓᕕᓪᓚᕆᐅᕆᐊᖏᓐᓂᑦ 
ᐃᓱᒪᒃᑯᑦ ᖃᓄᐃᖕᖏᓯᐊᕆᐊᖃᕐᓂᒧᑦ 
ᖃᓄᐃᒍᑎᐅᔪᓂᑦ, ᐅᐃᕆᓯᒪᓂᕐᓂᑦ 
ᐱᓗᑲᓐᓂᓂᓗ, ᓱᕐᕃᓚᕆᑦᓱᑎᑦ ᐃᓄᖁᑎᖏᑦᑕ 
ᐃᓗᓯᖏᓐᓂᑦ ᐅᓪᓗᒥᐅᓕᕐᑐᖅ.
࡟	 ᐃᓗᓯᓕᕆᔭᐅᓂᕐᓂ ᐃᓱᐊᕆᔭᐅᓂᕐᐹᕕᓃᑦ 
ᑲᒪᒋᔭᐅᒍᑎᒋᒋᐊᓕᒻᒥᓄᓕᖓᑦᓱᑎᑦ 
ᑲᔪᓯᑦᓯᐊᓱᑎᓗ ᐱᒍᑦᔨᒍᑏᑦ, ᐊᑭᖃᖕᖏᑐᒥᒃ 
ᐱᒍᑦᔨᒍᑎᐅᓂᖏᑦ, ᐱᒍᑦᔨᒍᓐᓇᓯᐊᕐᑐᓄᓗ 
ᐱᒍᑦᔭᐅᒍᑎᐅᑦᓱᑎᑦ; ᐁᑉᐹᒍᓪᓕ, ᐃᓚᖏᑦ 
ᐱᒍᑦᔨᒍᑎᓂ ᓇᓗᓀᕐᑕᐅᖃᑦᑕᑐᕕᓂᕐᓂᑦ 
ᐱᐅᓯᐅᒥᒋᐊᕆᐊᖃᕐᓂᖏᑦ ᐅᑯᐊᖑᓐᓂᖁᑦ 
ᐊᑐᕐᑏᑦ ᐊᑦᑕᓀᑦᑐᒥᖕᖏᓂᕐᒥᓂᒃ 
ᐃᑉᐱᒍᓱᓐᓂᕕᓂᖏᑦ, ᐃᓗᕐᕈᓯᒥᒃ 
ᐊᑦᑕᓀᑦᑐᒥᖕᖏᑐᖅ ᐱᒍᑦᔨᒍᑎᓂ, ᐃᓄᕐᓴᑐᐃᓗ 
ᑲᔪᓯᔪᒥᒃ ᑲᒪᒋᔭᐅᓂᐅᔪᑦ.

ᐅᖄᔭᐅᔪᕕᓂᓕᒫᓂᑦ ᓇᓗᓀᕐᑕᐅᒪᔪᓂᑦ 
ᐊᐱᕐᓱᑲᑦᑕᑕᐅᔪᕕᓂᕐᓂ ᓯᕗᓪᓕᖓᓂ 
ᑐᖓᓕᐊᓂᓗ, ᓯᕗᓪᓕᐅᔭᐅᖁᔭᐅᔪᑦ 
ᐊᒥᓱᐃᖑᑦᓱᑎᑦ ᐅᖄᖃᑎᒋᓐᓂᐅᔪᕕᓂᕐᓂᑦ 
(ᐱᖓᔪᖓ)? 

࡟	 ᐱᓇᓱᓐᓂᖁᑦ ᓄᐃᑦᓯᓱᑎᑦ 
ᓯᕗᓪᓕᐅᔭᐅᖁᔭᐅᔪᓂᑦ ᐅᑯᓂᖓ 

ᑭᖑᓕᕆᑦᑐᓂᑦ ᒪᓕᑦᓱᑎᑦ ᐱᓀᓗᑕᐅᔪᓂᑦ:
	- ᐃᑲᔪᓯᕐᓯᒍᑎᑦᓭᑦ ᐃᑭᑦᑐᐃᑦ ᐃᓱᒪᒃᑯᑦ 
ᖃᓄᐃᒍᑎᓕᓐᓄᑦ ᐱᒍᑦᔨᒍᑎᖏᑦ 
ᐊᒻᒪᓗ ᐅᐃᒪᓇᕐᑐᒥᒃ ᑭᖕᖑᒪᓇᕐᑐᖅ 
ᒪᒥᓴᕐᓂᓄᓕᖓᔪᖅ;

	- ᐱᒻᒪᕆᐅᓂᖓ ᑐᑭᓯᒪᔭᐅᑎᑦᓯᓂᖅ 
ᖃᓄᐃᖕᖏᓯᐊᕐᑐᒥᒃ ᐃᓅᓯᖃᕐᓂᒧᑦ 
ᐱᐊᕋᕐᓄᑦ ᐊᒻᒪᓗ ᐃᓚᒌᓄᑦ ᐃᓅᓱᑦᑐᓄᑦ;

	- ᐱᐅᓯᐅᒥᓂᖏᑦ ᐱᐅᓯᖏᑦ 
ᐱᓇᓱᑦᑏᑦ ᓄᓇᖁᑎᖓᑕ ᓯᓚᑖᓂ 
ᐱᓯᒪᔪᑦᐃᓕᓐᓂᐊᕆᐊᓪᓛᕆᐊᖃᕐᓂᖏᓗ 
ᑕᒪᒋᒃ ᐃᓄᐃᑦ ᐃᓄᑐᐃᓐᒻᓇᐅᖏᑦᑐᐃᓗ 
ᐱᓇᓱᑦᑏᑦ;

	- ᑲᒪᒋᔭᐅᒋᐊᖃᕐᓂᖏᑦ 
ᐱᓀᓗᑌᑦ ᐱᑦᓯᐊᑕᐅᓗᑎᑦ 
ᐋᓐᓂᐊᓯᐅᕐᑕᐅᒋᐊᖃᕐᓂᖏᑦ 
ᐱᐅᓯᐅᒥᑎᓗᒋᓗ ᐱᓇᓱᑦᑎᖃᑯᑖᕐᓃᑦ 
ᐱᓇᓱᑦᑎᐅᓕᓂᕐᓂᑦ 
ᐱᓇᓱᒍᓐᓇᓯᐊᕐᑐᓂᓗ.

࡟	 ᐊᒥᓱᐃᒐᓚᓐᓂᑦ ᖃᓄᕐᑑᕈᑎᑦᓴᓕᐅᕐᓂᖁᑦ 
ᑖᒃᑯᓄᖓ ᐱᓀᓗᑕᕐᓄᓕᖓᔪᓂᑦ, 
ᐃᓚᐅᑎᓪᓗᒋᑦ:
	- ᐃᓱᒪᒃᑯᑦ ᖃᓄᐃᒍᑎᓖᑦ 
ᐱᒍᑦᔭᐅᒍᑎᖏᓐᓂᑦ ᐱᐅᓯᐅᒥᒋᐊᕆᓂᖅ 
ᐅᐃᕆᒪᔪᓄᑦ ᐱᒍᑦᔨᒍᑎᓂᓗ, 
ᐱᓇᓱᑦᑎᑖᕆᐊᓪᓚᓗᑎᓗ ᐃᑲᔪᕐᑎᓂᑦ, 
ᐃᓱᒪᒃᑯᑦ-ᐃᓅᖃᑎᒌᓄᓕᖓᔪᓂᓗ 
ᐱᓇᓱᑦᑎᓂᑦ;

	- ᓲᖑᓯᐅᒥᑎᑦᓯᓂᖅ ᐃᓗᕐᕈᓯᐅᑉ 
ᐊᑦᑕᓀᑦᑐᒥᒋᐊᖃᕐᓂᖓᓂᒃ, 
ᐊᑦᔨᒋᑦᑎᑕᐅᒋᖃᕐᓂᓂᑦ ᐱᒍᑦᔭᐅᒍᑎᐅᔪᑦ, 
ᑲᔪᓯᔪᓂᑦ, ᐱᑦᓯᐊᑐᓂᑦ ᐊᑦᑕᓀᑦᒥᓗ 
ᐱᒍᑦᔨᒍᑎᓕᒫᖑᔪᓂ;

	- ᓄᓇᓕᒻᒧᓕᖓᓂᕐᓴᓂᑦ 
ᐱᒍᑦᔨᒍᑎᓕᐅᕐᓗᑎᑦ ᐃᑲᔪᕐᓯᓂᐊᕐᑐᓂᑦ 
ᐃᓚᒌᖑᔪᓂᑦ;

	- ᖃᓄᐃᓗᕈᑎᑦᓴᓕᐊᕕᓂᕐᓂᑦ 
ᐅᖃᕐᑕᐅᒍᓪᓕᕕᓂᖅ 
ᓯᕗᓪᓕᐸᐅᑦᔭᐅᖁᔭᐅᑦᓱᓂ 
ᐅᓄᕐᓯᐅᒥᑎᓗᒋᑦ ᐃᓄᐃᑦ ᐱᓇᓱᑦᑎᖏᑦ. 

ᕿᒥᕐᕈᒋᐊᓪᓛᓂᖅ ᐃᓗᓯᓕᕆᓂᕐᒥ 
ᐃᓄᓕᕆᓂᕐᒥᓗ ᐱᒍᑦᔨᒍᑎᖏᓐᓂᑦ ᓄᓇᕕᒻᒥ:   
ᐊᑐᕐᑏᑦ ᐃᓱᒪᒋᔭᖏᑦ 
 

ᐃᓚᐅᒋᔭᐅᑎᓪᓗᒍ 2021ᒥ ᓄᓇᕕᒻᒥ ᐋᓐᓂᐊᓯᐅᕆᒍᑎᑦᓴᓂᑦ ᐸᕐᓀᕈᑎᓄᑦ
 

ᓀᓪᓕᑎᕐᓱᒪᔪᖅ ᐊᓪᓚᓯᒪᔪᖅ

1. ᐱᐅᓯᐅᒥᑎᑦᓯᓂᖅ ᒪᒥᓴᕐᓂᐅᔪᓂᑦ 
ᐃᓱᒪᒃᑯᑦ ᖃᓄᐃᖕᖏᓯᐊᕆᐊᖃᕐᓂᒧᑦ 
ᐱᒍᑦᔨᒍᑎᓂᑦ

࡟	 ᖃᓪᓗᓈᑦ ᓄᓇᕕᒻᒧᓂᕕᓂᖏᓐᓄᑦ 
ᓱᕐᕋᑕᐅᒪᒍᑎᖏᑦ ᐃᑉᐱᒋᔭᐅᓪᓚᕆᖏᓐᓇᖁᑦ 
ᐃᓄᓐᓄᑦ ᑭᖑᕚᕆᑦᑐᓄᑦ ᐅᓪᓗᒥ; ᐅᓇᒋᐊᓪᓚᓗ, 
ᐱᒍᑦᔨᒍᑏᑦ ᓈᒻᒪᓈᑦᓯᐊᖏᑦᑐᖁᑎᒋᔭᐅᕗᑦ 
ᑲᒪᓪᓚᕆᒍᓐᓇᑐᕆᔭᐅᒐᑎᒃ ᑭᖕᖑᒪᖏᔭᐅᔪᓂᑦ 
ᐃᓄᓐᓄᑦ ᐅᖁᒣᑦᑐᑯᕐᑐᓄᑦ ᐃᓱᒪᒃᑯᑦ 
ᐅᖁᒣᓪᓕᐅᓂᕐᒥᓄᑦ ᐊᒻᒪᓗ ᐅᐃᕆᒪᓇᕐᑐᓄᑦ 
ᐱᓀᓗᑕᓕᓐᓄᑦ ᓄᐃᓚᕿᔪᕕᓂᕐᓄᑦ 
ᓱᕐᕋᑕᐅᒪᒍᑎᒥᓄᑦ ᐅᖁᒣᑦᑐᑯᑦ 
ᖁᐊᕐᓵᓇᕐᑐᑯᕐᓂᕕᓂᖏᓐᓄᑦ.
࡟	 ᐅᐃᒪᓇᕐᑐᒥᒃ ᐋᕐᕿᓱᕐᑕᐅᒋᐊᖃᓕᕐᑐᖅ 
ᑲᔪᓯᔪᒥᒃ ᐃᓱᒪᒃᑯᑦ ᖃᓄᐃᒍᑎᓖᑦ 
ᐱᒍᑦᔨᒍᑎᖏᑦ, ᐃᓚᐅᑎᓪᓗᒍ ᐃᓘᓐᓈᒍᑦ 
ᒪᒥᓴᕐᓂᓄᑦ ᐱᒍᑦᔨᒍᑎᓂᑦ, ᓯᕗᕐᖏᒐᓱᓐᓂᓄᑦ 
ᑐᑭᓯᒪᔭᐅᑎᑦᓯᓂᕐᓄᓗ ᐱᓇᓱᑦᑕᐅᔪᓂᑦ 
ᐃᓱᒪᒃᑯᑦ ᖃᓄᐃᖕᖏᓯᐊᕆᐊᖃᕐᓂᒧᓕᖓᔪᓂᑦ, 
ᐅᐃᕆᓯᒪᓂᕐᓄᑦ, ᓴᐳᑦᔨᓂᕐᓄᓗ ᐃᓚᒌᓂᑦ 
ᐃᓅᓱᑦᑐᓂᑦ, ᐃᓚᐅᒻᒥᑎᓪᓗᒍ ᓯᕗᓪᓕᖓᓂᑦ 
ᑐᑭᓕᕆᑦᑐᓂᑦ ᐋᓐᓂᐊᓯᐅᕆᓂᕐᓄᑦ 
ᐱᒍᑦᔨᒍᑎᓂᑦ ᓇᓗᓀᕐᓯᒍᑎᑦᓴᓂᑦ, 
ᖃᐅᔨᒍᑎᑦᓴᓂᑦ ᐋᓐᓂᐊᓯᐅᕆᒍᑎᑦᓴᓂᓗ 
ᐃᓱᒪᒃᑯᑦ ᐃᓅᖃᑎᒌᓄᓕᖓᔪᓂᓗ 
ᐅᖁᒣᓪᓕᐅᑐᓂᑦ.
࡟	 ᐱᓇᓱᑦᑎᑖᕐᓗᑎᑦ, ᐃᓕᓐᓂᐊᑎᑦᓯᓗᑎᑦ, 
ᓴᐳᑦᔨᓯᐊᕐᓗᑎᓗ ᐃᓄᓐᓂᑦ ᐱᓇᓱᑦᑎᓂᑦ 
ᐱᒋᐊᕐᑎᓯᒍᓐᓇᓯᓂᐊᕐᒪᑕ ᐱᒍᑦᔨᒍᑎᓂᑦ 
ᐊᑐᐃᓐᓇᐅᑎᑦᓯᖏᓐᓇᓕᒫᕐᓗᑎᑦ, 
ᓄᓇᓕᓕᒫᖑᔪᓂᓗ, ᐃᑲᔪᕐᓯᓂᐅᔪᑦ 
ᒪᓕᑦᓯᐊᓗᑎᑦ ᐃᓄᐃᑦ ᐱᒻᒪᕆᖁᑎᖏᓐᓂᑦ 
ᐱᐅᓯᖏᓐᓂᓗ.

2. ᐃᓗᕐᕈᓯᒥᒃ ᐊᑦᑕᓀᑦᑐᒥᒍᓐᓀᑎᑦᓯᓂᖅ 
ᐱᒍᑦᔨᒍᑎᓂᑦ. 

࡟	 ᐃᓱᒪᒋᑦᓱᒋᑦ ᐱᒻᒪᕆᐅᓂᖏᑦ ᐃᓅᖃᑎᒌᓐᓂᐅᔪᑦ 
ᑐᑭᖓᓂ ᐃᓄᐃᑦ ᐃᓗᓯᕐᓱᓯᐊᕐᓂᖏᑦ 
ᖃᓄᐃᖕᖏᓯᐊᕐᓂᖏᓗ, ᑐᑭᓯᕗᒍᑦ ᓱᒐᒥ 
ᐅᑉᐱᕆᔭᖃᑦᓯᐊᕆᐊᖃᕐᓂᖏᓐᓂᑦ ᐱᒍᑦᔨᔪᐃᑦ 
ᐊᑐᕐᑏᓗ ᑕᒪᓐᓇᓗ ᐃᓱᒪᒋᔭᐅᔪᖅ 
ᑭᖕᖑᒪᓇᓪᓚᕆᓂᖓ ᐃᓄᓐᓄᑦ ᐊᑐᕐᑎᓄᑦ 
ᓱᓇᐅᓂᖓᓂ ᐱᑦᓯᐊᑐᒥᒃ ᐋᓐᓂᐊᓯᐅᕐᑕᐅᓂᕐᒧᑦ; 
ᐊᒥᓱᓄᑦ, ᐱᐅᓯᖏᑦ ᐃᓄᑐᐃᓐᓇᐅᖏᑦᑐᐃᑦ 
ᐱᓇᓱᑦᑎᐅᔪᑦ ᐃᓚᑦᔪᒍᓱᒍᓐᓇᓯᒋᐊᖃᕐᖁᑦ, 
ᓲᓱᑦᓴᓯᐊᕐᓗᑎᑦ ᐅᒃᑯᐃᖔᑦᓯᐊᓗᑎᓗ 
ᐃᓄᐃᑦ ᐃᓗᕐᕈᓯᖓᓄᑦ ᓄᓇᓕᖏᑦᑕᓗ 
ᖃᓄᐃᑦᑐᓚᕆᐅᓂᖏᓐᓄᑦ.
࡟	 ᐃᓗᕐᕈᓯᖅ ᐊᑦᑕᓀᑦᑐᒥᒍᓐᓀᓂᐊᕐᒪᑦ 
ᐱᒍᑦᔨᒍᑎᓂᑦ ᑲᔪᓯᓕᕐᑎᓯᒋᐊᖃᓂᐊᕐᖁᑦ 
ᐊᒥᓱᐃᓂᑦ, ᐃᒻᒥᒍᕐᑐᓂᑦ ᖃᓄᐃᓗᕈᓯᖃᕐᒥᔪᓂᑦ, 
ᐃᓚᐅᑎᓪᓗᒋᑦ:
	- ᐃᓚᐅᓕᐅᒥᑎᓗᒋᑦ ᐃᓄᐃᑦ ᐱᓇᓱᑦᑏᑦ 
ᐱᒍᑦᔨᓚᕆᓪᓗᑎᑦ, ᐱᓇᓱᑦᑎᒪᕆᐅᓂᕐᓄᑦ, 
ᐱᓇᓱᑦᑎᐅᓂᕐᓄᑦ ᐅᕝᕙᓗᓐᓃᑦ 
ᐃᑲᔪᕐᑎᐅᓂᕐᓄᑦ;

	- ᑲᒪᒋᔭᐅᒋᐊᓪᓛᕆᐊᖃᕐᖁᑦ 
ᐃᓕᓐᓂᐊᑎᑕᐅᓂᖏᑦ 
ᐃᓄᑐᐃᓐᓇᐅᖏᑦᑐᑦ ᐱᓇᓱᑦᑏᑦ, 
ᑐᑭᓯᒪᑦᓯᐊᖁᓗᒋᑦ ᐱᒻᒪᕆᖁᑎᖃᕐᓗᑎᓗ 
ᑐᖕᖓᕕᖏᔭᐅᔪᓂᑦ ᖃᓪᓗᓈᓄᑦ 
ᑎᑭᑕᐅᓂᕕᓂᕐᓄᑦ ᓱᕐᕋᑕᐅᒍᑎᖏᓐᓂᑦ 
ᓄᖑᑎᕆᓂᕐᓄᑦ, ᓇᒻᒥᓂᖅ 
ᑐᑭᑖᕈᓐᓇᓂᖏᑦ ᐃᓄᐃᑦ ᐃᓗᕐᕈᓯᖅ 
ᐊᑦᑕᓀᑦᑐᒥᒋᐊᖃᕐᓂᖓᓄᑦ ᐱᒍᑦᔨᒍᑎᓂ.

3. ᑲᔪᓯᔪᓂᑦ ᐱᒍᑦᔭᐅᒍᑎᓕᐅᕐᓂᖅ 
ᓄᓇᕕᒻᒥ. 

࡟	 ᐃᓄᐃᑦ ᖃᐅᔨᒋᐊᕐᕕᐅᔪᕕᓃᑦ 
ᐅᖃᕐᑐᐃᓇᐅᓐᓂᖁᑦ ᑕᑯᒋᒪᓂᕐᒥᓂᒃ 
ᐱᒍᑦᔭᐅᒍᒪᓂᕐᒥᓂᒃ ᓄᓇᓕᒻᒥᓂ, 
ᐊᐅᓪᓚᑎᑕᐅᖕᖏᓂᕐᓴᐅᓗᑎᑦ 
ᖃᓪᓗᓈᓄᑦ ᐃᓗᓯᓕᕆᔭᐅᒋᐊᕐᑐᓂᕐᒥᓄᑦ, 
ᐱᐅᓯᐅᒥᑎᓗᒋᓗᑦᑕᐅᖅ ᑲᒪᒋᔭᐅᒋᐊᓪᓛᓂᐅᓲᑦ 
ᐊᒻᒪᓗ ᐱᑦᓯᐊᑑᓗᑎᑦ ᑲᔪᓯᑦᓯᐊᓗᑎᓗ 
ᐱᒍᑦᔨᒍᑏᑦ ᓄᓇᓕᓐᓂ.
࡟	 ᑌᒣᓐᓂᐊᐸᑦ, ᒪᕐᕈᒋᐊᓪᓛᓂᒃ ᖃᓄᐃᓗᕈᑎᑦᓵᒃ 
ᑲᔪᓯᑎᑕᐅᒋᐊᖃᕐᖂᒃ:
	- ᐊᑐᐃᓐᓇᐅᑎᑦᓕᒥᐅᒥᓂᖅ ᐱᒍᑦᔨᒍᑎᓂᑦ 
ᓄᓇᖁᑎᖓᓂ, ᐃᓚᒋᔭᐅᑎᓪᓗᒋᑦ 
ᐱᒍᑦᔨᒍᑏᑦ ᑭᖕᖑᒪᓇᕐᑐᑦ, 
ᓯᕗᓪᓕᖓᓂᑦᑐᓂᑦ ᐃᓗᓯᓕᕆᒍᑏᑦ, 
ᓄᐃᑦᓯᓗᑎᑦ ᐱᒍᑦᔨᒍᑎᓂᑦ 
ᐊᑐᕐᑕᐅᒍᓪᓕᐅᓲᓂᑦ ᐱᓪᓗᑯᒋᐊᓕᑎᒍᑦ 
ᐱᒍᑦᔨᒍᑎᓂᑦ;

	- ᓴᐳᑦᔨᓯᓕᐊᓕᐅᒥᓗᑎᑦ ᐊᑐᕐᑎᓂᑦ 
ᓇᒧᖕᖓᒋᐊᖃᕐᓂᖏᓐᓄᑦ ᐱᒍᑦᔨᒍᑎᓂᑦ 
ᐋᓐᓂᐊᓯᐅᕐᑕᐅᒋᐊᕐᑐᓯᓂᓕᒫᖏᓐᓂᑦ, 
ᑐᑭᓯᒪᑦᓯᐊᖏᓐᓇᓕᒫᖁᓗᒋᑦ 
ᐊᑦᔨᒋᖕᖏᑐᐃᑦ ᐱᒍᑦᔨᔪᑦ ᖃᓪᓗᓈᑦ 
ᓄᓇᖓᓂ ᓄᓇᖁᑎᖓᓂᓗ.

ᓱᓇᐅᕙᑦ ᓯᕗᓪᓕᖏᑦ ᐱᖓᓱᐃᑦ ᐅᓐᓂᑑᑎᓕᐊᕕᓃᑦ ᑐᖕᖓᕕᖃᕐᓱᑎᑦ ᖃᐅᔨᒍᑎᕕᓂᕐᓂᑦ ᖃᐅᔨᓴᕐᓂᒥ? 


